
1 Mbeu zingabzwalwa m’munda zisafunika ku-
thirirwa toera zikule. Ndi sawasawa na mbeu za
undimomwene zinabzwalwa m’mitima ya anthu
mu cisa cathu. (1 Akor. 3:6) Khala tisafuna kuti
mbeu zidabzwala ife zikhale na mitcitci, zimere,
pontho zikule tisafunika kuthirira mbeu zenezi za-

1. Ninji cisafunika kuthirirwa toera kukula?

kuphipirisa peno kucita maulendo akubwereza mu
kuphatisira Mafala a Mulungu.

2 Citani Mbvundzo: Pakukhunganya mapereke-
ro anu aumboni, thangwi yanji nkhabe kukhunga-
nyambo mbvundzo wakutundusa anthu wakuti
munadzautawira paulendo wakubwereza? Pakuma-
lisa makani a ulendo wakutoma citani mbvundzo
unoyu, pontho citani masasanyiro toera kubwe-
rera. Azinji asaona kukhala pyakuphindulisa kusa-
nkhula ntsonga za m’bukhu Biblya Isapfunzisanji
toera kupangiza kuti pfundziro ya Bhibhlya isaci-
twa tani.

3 Lembani: Mungamala kwene kumwaza mpha-
ngwa paulendo wakutoma, lembani pinthu pyo-
nsene pidalonga imwe. Lembani dzina yace na cisa
cinakhala iye. Pinakhala pyadidi kulemba ntsiku na
ndzidzi udacedza imwe, ninji pidalonga imwe na
bukhu idagawira imwe. Iye alonga kuti asaphembe-
ra? Ndi wakumanga banja? Alonga pinthu pina-
funa iye na pinandzudzumisa? Mphangwa zenezi
zinadzakuphedzani toera kulonga pinthu pyaku-
funika kwa iye pakucita ulendo wakubwereza. Le-
mbani pontho ntsiku idabverana imwe toera ku-
bwerera na mbvundzo unafuna imwe kudzatawira.

4 Pirirani: Sathani nee anadzapuma mu kuwa-
ngisira kwace toera “kubulusa mafala” adabzwalwa
mu ntima mwa munthu. (Mko. 4:14, 15) Natenepa,
lekani kubwerera nduli mungathimbana na cine-
ntso cakukhonda kugumana munthu adapangiza
cifuno pakucita ulendo wakubwereza. Munakwani-
sa kumulembera tsamba peno kusiya cidzindikiro
pa nyumba? Mpainiya m’bodzi atomesa pfundziro
pa nsuwo na nkazi unango mbwenye nee akhangu-
mana pa nyumba, natenepa iye atumiza tsamba.
Ntsiku inango mulongo agumana nkazi unoyu pa
nyumba yace, nkazi unoyu alonga kuti akhuyi-
wa kakamwe thangwi ya citsalakano cidapangizwa
kwa iye. Tingathirira mbeu za undimomwene, ti-
nakhala na kutsandzaya mu kuona undimomwe-
ne kumera, kukula, na ‘kubala misapo, anango ma-
kumatatu, anango makumatanthatu, anangombo
dzana.’—Mko. 4:20.

2. Tinaphedza tani mwanaciro nyumba kukhala
wakufunisisa kudziwa pinafuna kudingwa paule-
ndo wakubwereza?
3. Ndi mphangwa zipi zinafuna kuphatanizwa pa-
kulemba pidacitika paulendo wakutoma?
4. Thangwi yanji tisafunika kupirira pakubwerera
toera kulonga na munthu adapangiza cifuno?

Mbeu Zisafunika Kuthirirwa
Toera Zikule

SUMANA 14 YA BINGU
Nyimbo 49 na Phembero

Q Pfundziro Ya Bhibhlya Ya Mpingo:
bt-T nsolo 12 �14-20 (mph. 25)

Q Xikola Ya Utumiki Wa Mulungu:
Kuleri Bhibhlya: Koelete 1-6 (mph. 10)
N.° 1: Koelete 6:1-12 (mph. 4 peno zakucepa)
N.° 2: Kodi Kuthimizirika Kwa Kusowa Mwa-
mbo Kusapangizanji?—rs-T tsa. 421 �4–tsa 422 �1
(mph. 5)
N.° 3: Thangwi Yanji Akristu Andimomwene
Asabvera Uphungu Wa Pa Aroma 12:19
(mph. 5)

Q Nsonkhano Wa Basa:
Nyimbo 127
Mph. 5: Pidziwiso.
Mph. 15: Musagumana Kutsandzaya na “Mwai
Wakupasa Mwakukomerwa”? Nkhani yakucitwa
na nkulu wa mpingo yakubuluswa mu A Sentine-
la ya 15 de Novembro de 2011, matsamba 22-23.
Mph. 15: “Mbeu Zisafunika Kuthirirwa Toera Zi-
kule.” Mibvundzo na matawiro. Pakumala kudi-
nga ndima 3, pangizani citsandzo ca m’mwazi
mphangwa mbakalonga ekha mwakugaluza pa-
kukhunganya ulendo wakubwereza mu utumiki.
Iye asadinga ntsonga zidalemba iye paulendo wa-
kutoma thangwi ya kucedza kwawo, pontho asa-
nyerezera kuti anatawira tani mbvundzo udaci-
ta iye paulendo unoyu. Asanyerezerambo kuti
anatomesa tani pfundziro mu kuphatisira bu-
khu Biblya Isapfunzisanji. Dingani mwacigwagwa
mphangwa zinagumanika m’bukhu Organizados
tsamba 85, ndima 3, zinalonga kuti ulendo waku-
bwereza usaphatanizanji.
Nyimbo 98 na Phembero



� 2011 Christian Congregation of Jehovah’s Witnesses. Pidzo pyonsene pya katsamba kano ndi pyathu. Katsamba kano kasabuluswa nthanda zonsene na
Associação das Testemunhas de Jeová de Moçambique, Caixa Postal 2600, Maputo. Printed in South Africa

SUMANA 21 YA BINGU
Nyimbo 53 na Phembero

Q Pfundziro Ya Bhibhlya Ya Mpingo:
bt-T nsolo 13 �1-7, mabokosi pa matsa. 100,
103 (mph. 25)

Q Xikola Ya Utumiki Wa Mulungu:
Kuleri Bhibhlya: Koelete 7-12 (mph. 10)
N.° 1: Koelete 9:13–10:11 (mph. 4 peno za-
kucepa)
N.° 2: Ufuni Ndi Wakusowa Ntcanje
—1 Akor. 13:4 (mph. 5)
N.° 3: Kodi Cidzindikiro Ca Ntsiku Zaku-
malisa Cisakhuya Tani Akristu Andimo-
mwene?—rs-T tsa. 423 �1–3 (mph. 5)

Q Nsonkhano Wa Basa:
Nyimbo 83
Mph. 10: Pidziwiso. Bokosi Ya Mibvu-
ndzo. Nkhani.
Mph. 15: Kutcingwa Thangwi Yakupereka
Umboni. (Luka 21:12, 13) Nkhani yakuce-
dza yakubuluswa mu Anuário de 2011, tsa-
mba 153, ndima 1; tsamba 179, ndima 1-2;
tsamba 200, ndima 4, na tsamba 203 mpa-
ka 204, ndima 3. Phembani anyakubvesera
toera kulonga pidapfundza iwo.
Mph. 10: Mabukhu anafuna kugawirwa
mu Nthanda ya Mainza. Nkhani yakuce-
dza. Dingani mabukhu anafuna kuga-
wirwa, pangizani citsandzo cibodzi peno
piwiri pyakupangiza njira ya kugawira ma-
bukhu anewa.
Nyimbo 35 na Phembero

˛ Mbani asafunika kulemba ma-
kuponi na maphembo a Interneti?

Kazinji kene mabukhu athu ali na makupo-
ni akuti anakwaniswa kulembwa na kutumi-
zwa ku ofesi ya filiali toera kuphemba mabu-
khu peno kuphemba kucedzerwa na Mboni
za Yahova. Mwakuthimizira, Mbuto yathu
ya Interneti www.watchtower.org inakwani-
swa kuphatisirwa toera kuphemba pfundzi-
ro ya Bhibhlya. Masasanyiro anewa asaphedza
anthu azinji toera kupfundza undimomwene.
Mbwenye pasaoneka madodo pa ndzidzi una-
phatisira amwazi mphangwa maferamentu
anewa toera kucita masasanyiro kwa acibale
awo peno kwa anthu anango toera atambire
ciphedzo cauzimu.

Anango adatumizirwa na ofesi ya filiali ma-
bukhu adakhonda iwo kuphemba adungu-
nya, mbanyerezera kuti gulu yathu ikuwane-
ntsa, pontho mbanyerezera kuti filiali yaaikha
pa ndandanda wa anthu toera kuatumizira
mabukhu. Amwazi mphangwa adatambira tsa-
mba toera kucedzera munthu wakuti nee aci-
ta phembo toera kucedzerwa akhala akune-
ntseka pa ndzidzi wakuti munthu akhafuna
iwo kucedzera apangiza kuipirwa. Natenepa,

maphembo anacitwa m’Mbuto yathu ya Inter-
neti peno mu kuphatisira makuponi asafuni-
ka kucitwa na anthu adapangiza cifuno, tayu
amwazi mphangwa kucitira anthu anewa. Pi-
ngaoneka kuti maphembo anewa acitwa toera
kuphedza munthu unango, filiali nee inadza-
tawira maphembo anewa.

Mphapo, tinakwanisa tani kuphedza mwau-
zimu acibale peno anthu anango? Khala mu-
safuna kuti munthu unoyu atambire mabu-
khu, thangwi yanji imwe nkhabe kuntumizira
mabukhu anewa ninga muoni? Khala iye apa-
ngiza cifuno, pontho asafuna kucedzerwa na
Mboni za Yahova mbwenye imwe nkhabe dzi-
wa kuti munapita tani n’cibverano na aku-
lu a mpingo wa pacisa, musafunika kulemba
formularyo Queira Visitar (S-43) mbamupasa
mulembi wa mpingo wanu, iye anadzaitambi-
ra na kuitumiza ku ofesi ya filiali. Mbwenye,
khala munthu adapangiza cifuno asagumani-
ka nkaidi, m’mbuto zinaphedzwa anthu toe-
ra kusiya nsambo wa kumwa mitombwe yaku-
ledzeresa, peno mu nyumba yaungumi, imwe
nee musafunika kupita n’cibverano na ofesi
ya filiali toera iphedze munthu unoyu. Mbuto
mwace, musafunika kumuwangisa toera apite
n’cibverano na abale anacedzera mbuto zene-
zi peno alembere ekhene ofesi ya filiali.

BOKOSI YA MIBVUNDZO



SUMANA 28 YA BINGU
Nyimbo 26 na Phembero

Q Pfundziro Ya Bhibhlya Ya Mpingo:
bt-T nsolo 13 �8-16, bokosi pa tsa. 105 (mph. 25)

Q Xikola Ya Utumiki Wa Mulungu:
Kuleri Bhibhlya: Nyimbo Ikulo 1-8 (mph. 10)
N.° 1: Nyimbo Ikulo 1:1-17 (mph. 4 peno zaku-
cepa)
N.° 2: Thangwi Yanji Mboni Za Yahova Zisa-
longa Kuti Ntsiku Zakumalisa Zatoma 1914?
—rs-T tsa. 424 �1–4 (mph. 5)
N.° 3: Kodi Tinakwanisa Tani Kuwina Cile-
medzo Ca Anango? (mph. 5)

Q Nsonkhano Wa Basa:
Nyimbo 118
Mph. 10: Pidziwiso. Phatisirani njira za mape-
rekero aumboni zinagumanika pa tsamba 4, pa-
ngizani kuti tinatomesa tani pfundziro pa Sabu-
du yakutoma mu nthanda ya Mainza. Wangisani
onsene toera kucita khundu.
Mph. 15: “N’khaliro Wakufunika Kakamwe
wa Mpfundzisi Wadidi.” Mibvundzo na mata-
wiro. Phembani anyakubvesera toera kulonga kuti
ufuni udapangizwa na apfundzisi awo a Bhibhlya
waaphedza tani kukula mwauzimu.
Mph. 10: Maonero Toera Kugawira Marevis-
ta Mu Nthanda Ya Mainza. Nkhani yakucedza.
Phatisirani mphindi ibodzi peno ziwiri toera kudi-
nga misolo mingasi yakuti inatundusa anthu mu
cisa canu. Buluka penepo, phatisirani misolo ya-
kutoma ya revista A Sentinela, phembani anyaku-
bvesera kuti alonge mbvundzo na lemba yaku-
ti anakwanisa kuiphatisira pa kugawira marevista.
Citani pibodzi pyene na misolo yakutoma ya revis-
ta Despertai! khala ndzidzi ulipo phembani kuti
alonge nsolo unango wa mu A Sentinela peno
Despertai!. Pangizani kuti revista ibodzi na ibodzi
inagawirwa tani.
Nyimbo 63 na Phembero

1 Ndi n’khaliro upi wakufunika kakamwe usacitisa
munthu kukhala mpfundzisi wadidi wa Bhibhlya?
Mapfundziro a xikola ya kudziko? Pyakutambwa?

1. Ndi n’khaliro upi wakufunika kakamwe wa mpfu-
ndzisi wadidi?

Luso yacibaliro? Mwandimomwene, ndi n’khaliro
ubodzi ene wakukwanirisika kwa Mwambo, wakuti
usadzindikirisa anyakupfundza a Yezu, pontho ndi
n’khaliro wa mphambvu kakamwe na wakutsandza-
yisa wa Yahova. (Jwau 13:35; Agal. 5:14; 1 Jwau 4:8)
N’khaliro unoyu ndi ufuni. Apfundzisi adidi asapa-
ngiza ufuni.

2 Funani Anthu: Mpfundzisi Wankulu, Yezu, apa-
ngiza ufuni kuna anthu, pyenepi pyakulumiza
anthu anewa toera kumbvesera. (Luka 5:12, 13;
Jwau 13:1; 15:13) Tingatsalakana anthu, tinadzaba-
ndza mwai onsene toera kupereka umboni. Mipi-
ngizo ninga kutcingwa peno kugumana anthu akuti
nee asafuna kubva mphangwa zathu nee kunadzati-
fewesa manungo. Tinadzapangiza cifuno cathu kwa
ale anamwazira ife mphangwa na tinadzacinja ma-
perekero athu aumboni toera abverane na pinthu
pinaadzudzumisa. Tinadzafuna kukhala na ndzidzi
tayu basi ene tingakhala na nyakupfundza Bhibhlya
m’bodzi na m’bodzi mbwenye tinadzakhalambo na
ndzidzi toera kukhunganyika pfundziro ibodzi na
ibodzi mwanyapantsi.

3 Funani Undimomwene wa Bhibhlya: Yezu afu-
nambo undimomwene wa Bhibhlya, pontho auo-
na kukhala ninga mpfuma. (Mat.13:52) Khala tisafu-
na undimomwene, tinadzalonga mwakugalamuka,
pyenepi pinakwanisa kukomeresa anyakutibvesera.
Ufuni unoyu unadzatiphedza toera kugomezera ku-
funika kwa mphangwa zinagawira ife mbuto mwa-
kudzudzumika na kusowa kwathu luso mu utumiki,
pyenepi pinadzaticitisa kukhonda gopa mu utu-
miki.

4 Kulisani Ufuni: Tinakulisa tani ufuni wathu kwa
anthu? Mu kunyerezera ufuni unapangiza Yaho-
va na wa Mwanace, mbatinyerezerambo makhali-
ro akukhonda khala na cidikhiro a anthu a mu cisa
cathu. (Mko. 6:34; 1 Jwau 4:10, 11) Kufuna kwa-
thu undimomwene wa Bhibhlya kunadzathimiziri-
ka kubulukira ku pfundziro yakukhonda phonya ya
munthu paekha na kunyerezera mwacidikhodikho.
Ufuni usacita khundu ya makhaliro a nsapo wa nzi-
mu. (Agal. 5:22) Natenepa tinakwanisa kudembetera
kuna Yahova toera atipase nzimu wakucena, pontho
kuti atiphedze toera kukulisa ufuni. (Luka 11:13;
1 Jwau 5:14) Mwakukhonda tsalakana mapfundziro
athu a xikola ya kudziko, ndzidzi uli na ife mu undi-
momwene, maluso acibaliro, tinakwanisa kukhala
apfundzisi akuphindulisa a Bhibhlya mu kupangiza
ufuni.

2. Thangwi yanji mphyakufunika kwa ife kufuna
anthu?
3. Kufuna undimomwene wa Bhibhlya kunadzati-
phedza tani mu utumiki?
4. Tinakulisa tani ufuni?

N’khaliro Wakufunika
Kakamwe wa Mpfundzisi
Wadidi

SUMANA 5 YA MAINZA
Nyimbo 29 na Phembero

Q Pfundziro Ya Bhibhlya Ya Mpingo:
bt-T nsolo 13 �17-24 (mph. 25)

Q Xikola Ya Utumiki Wa Mulungu:
Kuleri Bhibhlya: Izaiya 1-5 (mph. 10)
N.° 1: Izaiya 3:16–4:6 (mph. 4 peno zakucepa)
N.° 2: Thangwi Yanji Tisafunika Kupitiriza Na
Phinga Yathu? (mph. 5)
N.° 3: Kodi Panadzakhala Munthu Waumaso
Pa Dziko Yapantsi Pakumala Kwa Makhaliro
Ano A Dziko?—rs-T tsa. 425 �1–4 (mph. 5)

Q Nsonkhano Wa Basa:
Nyimbo 111
Mph. 5: Pidziwiso.
Mph. 10: Munthu Angabvundza Thangwi Ya-
nji Imwe Nkhabe Kudya Phwando ya Khisimi-
si. Nkhani yakucedza yakubuluswa m’bukhu Racio-
cı́nios, tsamba 167, ndima 2, mpaka tsamba 170,
ndima 4. Pangizani mwacigwagwa citsandzo cibo-
dzi.
Mph. 10: Pyakufuna pyapampingo.
Mph. 10: Khalani Wakukhunganyika Toera
Kucita Utumiki. Nkhani yakucedza, phatisira-
ni mibvundzo inatowerera. (1) Musakhunganyika
tani toera (a) kupereka umboni nyumba na nyu-
mba? (b) kucita maulendo akubwereza? (c) ku-
pereka umboni wantsusukano? (2) Thangwi yanji
tisafunika kukhunganyika ndzidzi onsene toera ku-
citisa pfundziro ya Bhibhlya? (3) Musacitanji toera
kuphedza nyakupfundza wanu wa Bhibhlya kukhu-
nganyika pfundziro yace? (4) Kukhunganyika kusa-
kuphedzani tani toera kucita khundu mwakukwana
mu utumiki? (5) Thangwi yanji Yahova asakomerwa
tingakhunganyika toera kucita utumiki?
Nyimbo 101 na Phembero

˛ Mabukhu anafuna kugawirwa mu Nthanda ya Bi-
ngu: A Bı́blia-Qual É a sua Mensagem? Mainza: O
Maior Homem Que Já Viveu. Khala pana anapiana pa
nyumba, gawirani bukhu yakuti Aprenda do Grande
Instrutor peno Bukhu Yanga Ya Mbiri Za Bibilya.
˛ Pyakupereka pya basa ya dziko yonsene yapantsi pi-
natumizwa ku ofesi ya filiali pisafunika kulembwa mu
dzina ya “Associação das Testemunhas de Jeová de
Moçambique.” Mbuto inagumanika ofesi ya filiali ya
Associação das Testemunhas de Jeová de Moçambique
ndi Rua da Micaia N.° 160, BairroTriunfo, Costa do Sol;
C.P. 2600, Maputo 1100.
˛ Ndzidzi wa ferya yakumala kwa caka ca mapfundzi-
ro a xikola usapasa mwai amwazi mphangwa, aphale na
atsikana akubatizwa toera kutumikira ninga apainiya

akuphedza mu nthanda ibodzi peno zizinji. Tisawangi-
sa aphale na atsikana anewa na anango akuti makhali-
ro awo asatawirisa kuti acite masasanyiro mwanyapa-
ntsi toera apereke maformularyo awo na kweru toera
Komiti Yakuyang’anira Basa M’Mpingo ikwanise ku-
phemba marevista na mabukhu anango akukwana.
Madzina a onsene adatawirwa toera kutumikira ninga
apainiya akuphedza asafunika kudziwiswa m’mpingo.
– od-T tsa. 113.
˛ Tiri akutsandzaya kukudziwisani kuti Mathubo Aku-
tonga atawirisa kukhazikisa nyumba ya amisionaryo
mu cisa ca Vila Ulongwe, Tete. Tisanyindira kuti amisi-
onaryo aphinga na aluso anafunakudzatumikira kwe-
neku andzathimizira basa yadidi yakuti ikucitwa mu
cisa ceneci.

Pidziwiso

Toera Kutomesa Mapfundziro a Bhibhlya
pa Sabudu Yakutoma mu Nthanda ya
Mainza

“Ndisanyindira kuti munatawira kuti munthu
onsene asafuna axamwali. Ndi n’khaliro upi unapa-
sa imwe ntengo kwa xamwali wanu? [Dikhirani nta-
wiro.] Onani ninji pinalongwa apa kuti thangwi ya-
nji tisafunika kusankhula mwadidi axamwali athu.”
Pasani mwanaciro nyumba A Sentinela ya 1.° de De-
zembro, lerini, pontho dingani pabodzi mphangwa
zinagumanika pa nsolo ung’ono wakutoma pa tsa-
mba 16. Lerini lemba ibodzi mwa malemba anagu-
manika mu ndima. Perekani marevista, pontho cita-
ni masasanyiro akubwerera toera kudinga ntawiro
wa mbvundzo unatowerera.

34567� de 1.° de Dezembro
“Mwatoma kale kudzudzumika thangwi yanji ntsi-

ku zino kusaoneka pidengwa pizinji pyacibaliro?
[Dikhirani ntawiro.] Mwakutsandzayisa, Bhibhlya
yalonga kale pya ndzidzi wakuti mbukudaoneka pi-
dengwa pyacibaliro. [Lerini Mateo 24:7, 8.] Revista
iyi isatawira mibvundzo iyi: Thangwi yanji lero tisa-
ona pidengwa pizinji pyacibaliro? Pidengwa pyene-
pi ndi mitcinyuso yakubuluka kwa Mulungu? Ndi
mathangwi api alipo toera kukhulupira kuti Mu-
lungu mwakukhonda dembuka anadzamalisa pide-
ngwa pyonsene pyacibaliro.”

!"#2� Dezembro
Lerini 2 Timoti 3:16. Buluka penepo longani:

“Anango asatawira kuti Bhibhlya yapumirwa na Mu-
lungu, mbwenye anango nkhabe kutawira. Musa-
nyerezera tani? [Dikhirani ntawiro.] Maseze mao-
nero asasiyana thangwi ya mbvundzo unoyu, ndi
pyakutawirika kuti nkhabe bukhu inango yakuti
anthu azinji awangisira kakamwe toera kuifudza. Re-
vista iyi isafokotoza kuwangisira kunango kudacitwa
toera kufudza Bhibhlya na kukhondeswa kuileri ku-
dacitwa kubulukira mu pyaka madzana. Isafokotoza-
mbo thangwi yanji nee yafudzwa.”

Njira Za Maperekero Aumboni

